Autocross-eko Zirkuituetarako araudia

AUTOCROSS-EKO

ZIRKUITUETARAKO

ARAUDIA

—Zirkuituen dimentsioa: 600 m-ko gutxieneko luzera 10 m-ko gutxieneko zabalerarekin eta 100 m-ko gehieneko luzera duen helmugako zuzena.

—Zirkuitu osoaren inguruan lur zati bat mantenduko da ibilgailuen irteerarekiko babesteko zeinek pistaren gainetik 1,20 m-ko altuera izango baitu, eta publikoarentzat debekatuta egongo da bertatik 10 m baino gutxiagora jartzea.

—Lur-zoruaren orografia dela eta muna hori burutzea zilegi ez balitz, publikoa pistaren kanpoko ertzetik 30 m baino gehiagora kokatuta egongo da.

—Distantzia urriagoak zilegi izango dira publikoa pistaren altuera baino 2 m gorago kokatuta badago.

—Publikoa ezingo da inolako kasutan pista baino beherago geratzen diren gunetan kokatu, gune hori publikoarentzat debekatuta dagoela adieraziko delarik.

—Boxes-etatik pistarako sarbideak helmugako zuzenaren aurretik kokatuta egongo dira, aurkako kasuan, ibilgailuek irteera-parrilla arte pistaren noranzkoa jarraitu beharko dute.

—Zirkuituaren barnean, Lasterketako Zuzendariaren iritziz arriskutsua izango balitz, ezingo da publikoa kokatu, Komisarioak, Osasun-Zerbitzuak, garabiak, ureztapen-taldeak, eta behar bezala baimendutako idatzizko prentsa nahiz TV-ko ordezkariak egon ahal izango dira.

—Zirkuituan ala bere inguruetan, ATS bat duen anbulantzia bat egongo da gutxienez lehen sorospenak emateko ala ateratzen laguntzeko, beharrezkoa balitz.

—Pistako ibilgailuen kopurua 12koa izango da, 16raino baimenduko direlarik zirkuituaren gutxieneko zabalera, bere punturik estuenean, 12 m baino gehiagokoa bada.

—Hautsak eraginiko ikuspen desegokia ekiditeko ureztapen-talde bat aurreikusita egongo da. Ikuspen desegoki bezala 20 m-ra ibilgailu baten matrikularen zenbakiak irakurri ezin denean kontsideratuko delarik.

—Zirkuituaren ibilbideko 100 m bakoitzeko erabiltzeko baldintzetan dagoen 5 kg-ko edukiera duen su-itzalgailu bat egotea nahitaezkoa izango da, horietako bat irteeran egongo delarik.

Halaber boxes-en gutxienez bi su-itzalgailu egongo dira eskuragarri.

—Lasterketaren edozein unetan, Lasterketa-Zuzendariak, gerarazi egin beharko du baimendutako distantzia baino gutxiagora dagoen guneren batean ala debekatuta bezala adierazitakoren batean publikorik balego.

—Arau hauek aldatuak ala hedatuak izan ahal izango dira Automobilgintzako Gipuzkoako Federazioak igorritako zirkularren bidez.

